
 

Léjendes 
 

(texte et musique : Jean-Pierre Clovin) 
 
 
 
 

Dè d’ci, 
au triviès dèl’ breume, 
on n’ wèt nén lès foûyes dès coupètes... 
  Droci, 
  on a vèyu n’ feume 
  kèrtchî du bos didins s’ bèrwète... 
 

Muchi 
dins dès vîyès loques dès-autes djins, 
èn’ ome s’aspôye dissus s’ baston ; 
  achîd, 
  il a bû ’yu ç’qui dès gamins 
  dalînt nadjî au ru, l’èstè. 
 
 
 
 

  Droci, 
  in r’vènant m’a dit : 
  « Dji vèye dissus tous lès-èfants. » 
    Droci, 
    ène sôrcière a rî 
    en m’ wèyant m’achîre... – dj’asteus scran... – 
 

  Pourtant, 
  dji lyi ai donè in côp d’mwain 
  pou satchî s’ bèrwète à buskètes. 
    « Sèt ans, 
    vos-ârèz du feu èt du pwin ! » 
    qu’èle m’a prom’tu d’vant lès nûtons. 
 
 
 
 

Insi, 
on pou s’ dislachî, 
chwèsi sès rèfes à l’askèyance... 
  Insi, 
  on pout bén, à l’ chîje, 
  bati dès nouvèlès crwèyances... 
 

Rièz... 
mins seûchèz qu’avou lès léjendes, 
nos s’rons bén pus près du poéte ! 
  Brèyèz 
  di foute au lon vo n-èritance, 
  trésôr d’istwères di no payis... 
 


